
La benedicziun ei nossa cardientscha
Il seveser nossa speronza
La regurdientscha nossa carezia

Annunzia da mort
Profundamein contristai dein nus part ch’il Segner sur veta e mort hagi clamau tier el mia
cara dunna, nossa buna mumma, tatta, sira, madretscha, quinada ed onda

Martina Deflorin-Pally
4 da november 1935 – 13 d’uost 2004

Suenter ina veta emplenida da lavur, quitau e sacrifeci per ils ses, eis ella spartida da nus
suenter liunga e maligna malsogna, bein preparada tras la grazia dil Segner.

En engrazieivladad e carezia restein nus uni cun Martina e recumandein ella a Vossas
oraziuns.

Sedrun, 13 d’uost 2004

En profunda malencurada:
Filip Deflorin-Pally, mariu
Gabriel e Marie-Therese Pally-Monn, fegl

cun Morena, Sedrun
Hugo Deflorin, fegl
Erica e David Tuor-Deflorin, feglia, Sedrun
Lisabeth e Gieri Duff-Deflorin, feglia

cun Gianna e Tizian, Sumvitg
Giuseppa e Alfons Schmet-Pally, sora, Sedrun
Vincenz e Lucia Pally-Brugger, frar, Rueras
Paulina e Ignaz Cathomas-Pally, sora, Sedrun
Leonora Deflorin-Pally, sora, Zarcuns
Ludivic e Hermina Pally-Deplazes, frar, Glion
sco era en num da tuts parents ed enconuschents

Il survetsch divin da sepultura ha liug gliendisdis, ils 16 d’uost 2004 allas 13.30 uras en la
baselgia parochiala da sogn Vigeli a Sedrun.

R513-388176

Adressa da malencurada:
Filip Deflorin-Pally
Via Curtin Niregl 2
7188 Sedrun

Nua va la Bosnia-Ercegovina?
In stadi che ses pievels na vulan betg

DA GUIU SOBIELA-CAANITZ

■ Mo 914 km en lingia directa se-
paran l’eroport turitgais «Unique»
da quel da Sarajevo, chapitala da
Bosnia-Ercegovina (BE) e lieu
1984 dals gieus olimpics d’en-
viern. La distanza correspundenta
è be pli da 457 km tranter il piz si-
dost dal Grischun (Müstair) ed il
piz nordvest da Bosnia, a sid da la
chapitala croata Zagreb. Per noss
parents da linguatg en Friul vegn
la distanza anc pli pitschna: 314
km tranter Gurize/Gorizia, citad
principala dal Friul da l’ost, e Ban-
ja Luka, chapitala da la Republica
serba bosniaca (RS); domaduas ci-
tads, avant novanta onns, fasche-
van part da l’Austria-Ungaria. Il
destin da BE (4 milliuns olmas) ans
reguarda tant pli ch’umans da lez
pajais vivan e lavuran en Svizra e
schizunt en Grischun. Perquai
duain ins prender serius la bilan-
tscha tut en tut negativa che la
«NZZ» dals 7 d’avust, en ses artitgel
inizial, fa da la situaziun en lez pa-
jais balcanic, nov onns suenter il
mazzament da Srebrenica: «Ina
gronda part da la populaziun na vul
betg lez stadi en sia furma actuala.
Quai vala per ils Serbs (37 % da la
populaziun), Croats (14 %) e Bos-
niacs (musulmans, 48 %). Igl n’è fin
ussa betg reussì da stgaffir ina
schientscha statala u naziunala per
l’entira Bosnia.» Co èn ins vegnì
adaquella?  

La via sanguinusa 
vers la pasch

Dapi 1992  è la BE renconuschida
globalmain sco stadi independent
en ils cunfins d’oz. Il mazzament da
var 8000 Bosniacs a Srebrenica en
fanadur 1995, atras la soldatesca
serba da general Ratko Mladic, era
«be» il pli snuaivel da blers acts da
genocid che bandas serbas da Bosnia
e Serbia han commess 1992–1995
da sang fraid encunter tschels pie-
vels da BE «a moda sistematica e
planisada» (1). Quai vegn confermà
da plis rapports elavurads durant 
lezza guerra sin incumbensa da l’O-
NU, sco era «d’in rapport secret da

la CIA, cità ils 9 da mars 1995 en il
‘New York Times’» (2). Suenter Sre-
brenica ha l’uscheditga cuminanza
internaziunala decidì finalmain da
vegnir activa e reagir a la proxima
provocaziun serba. «Ils 28 d’avust
ha il bumbardament serb d’in mar-
tgà da Sarajevo mazzà 37 persunas e
blessà 88. Lur han l’UNO e l’Orga-
nisaziun dal patg da l’Atlantic nord
(OPAN) tramess a Mladic in ulti-
matum ch’el duaja allontanar sia ar-
tigliaria d’ina zona da 20 km enturn
la chapitala; uschiglio duess el spe-
tgar repressalias. El ha refusà. Ils 30
ha l’OPAN entschavì a bumbardar
indrizs militars serbs (...). Passa
3000 acziuns han eliminà las defen-
siuns serbas da l’aria e destruì quan-
titads relevantas da muniziuns. Mla-
dic ha pia stuì ademplir l’ultimatum
(...). Dentant ha in’operaziun mili-
tara cumbinada da Croazia e BE
conquistà bler terren en la Bosnia
dal nordvest, (...) sa stuschond en-
cunter la fortezza serba da Banja Lu-
ka (...). Ils 19 da settember ha la
Croazia fermà la campagna sut il
squitsch dals Stadis unids e la Gron-
da Bretagna (...). L’iniziativa diplo-
matica, manada dals Stadis unids,
(...) ha proponì da parter il pajais:
51 % a la Federaziun bosniaca-croa-
ta, 49 % a la RS» (3). Sin questa ba-
sa da dus «chantuns» ferms e d’ina
BE cuminaivla plitost flaivla, ma su-
stegnida d’ina truppa internaziunala
da pasch e d’in represchentant da la
cuminanza internaziunala, han ins
firmà ina cunvegna a Dayton (Stadis
unids) en november 1995 ed in patg
a Paris en december. La RS (oz var
1,3 milliun olmas) è partida en dus
intschess, numnadamain in triangul
enturn Banja Luka en il Nord ed ina
sdrima orientala sper il cunfin da
Serbia e Montenegro. 

In administratur 
internaziunal

Sin il patg da 1995 sa basescha anc
adina l’urden instituziunal da BE.
Ma questa fa paucs progress are-
guard il rinforz dal stadi cuminaivel;
las partidas naziunalistas han anc
adina il surmaun. L’artitgel inizial
da la «NZZ» gia cità rapporta: «Il

schef da l’administraziun interna-
ziunala sa deditgescha cunzunt a
mantegnair en vita l’edifizi stgaffì a
Dayton, rinforzond las instituziuns
dal stadi cuminaivel. Uschia sto’l
anc adina decretar leschas relevan-
tas. Blers politichers e funcziunaris
renitents vegnan anc adina rela-
schads senza pudair sa defender le-
galmain. Talas intervenziuns res-
guard’ins adina dapli en BE sco ar-
bitraras, sco fridas encunter ils prin-
cips dal stadi constituziunal procla-
mads da l’Occident sez (...). Ins cri-
titgescha che la gronda pussanza da
lez represchentant impedeschia il
svilup d’in vair senn da responsabla-
dad tar ils politichers indigens, da-
mai ch’i na stoppian purtar sezs las
davosas consequenzas da lur far. Ma
senza intervenziuns exteriuras n’a-
vess il pajais segir betg cuntanschì
quai ch’el ha cuntanschì. Progress
hai dà numnadamain pir cur ch’ins
ha schlargià las cumpetenzas da l’in-
cumbensà spezial. I basegna in
squitsch d’ordaifer ed in’atgna res-
ponsabladad. Igl è grev da chattar
ina ballantscha tranter quests dus
pols.» 

Ina tradiziun geopolitica
Areguard il svilup dals davos onns
dastg’ins segir salidar che la Croazia
ha oramai vistas concretas da vegnir
commembra da l’Uniun europeana
(UE); perquai vegn’la strusch a sa
maschadar en ils fatgs da BE. Den-
tant èn ils pli Croats dal pajais era
burgais da Croazia. Talas vistas na
datti insumma betg per la BE, ni per
la Serbia, en il proxim temp; tant pli
giavischan ils Serbs da Bosnia da
s’unir cun quels da Serbia. I constat
insumma che la BE, pajais multifar
da 4 milliuns olmas, viva sut l’avu-
gadia d’in guvernatur incumbensà
da persvader ses pievels renitents da
sa suttametter ad in stadi cuminai-
vel. Co san ins conciliar quai cun la
democrazia, cliniez e luschezza da
l’Europa? In anteriur correspondent
da la «NZZ» en la regiun ha publi-
tgà avant trais onns in’analisa che
vala anc adina: «Tschintg onns suen-
ter Dayton n’èsi betg reussì da chat-
tar per la BE ina schliaziun che sa

portia sezza e che lubeschia a la cu-
minanza internaziunala da surla-
schar il pajais a ses pievels en il pro-
xim temp. Igl avess bain dà ina tala
via a Dayton, la partiziun dal pajais
senza pruar da restaurar in stadi cu-
minaivel. Lur avess ins però stuì
conceder che la cuminanza interna-
ziunala haja lubì ad in agressur [la
Serbia da Milosevic, G. S.-C.] da far
en tocs in commember da l’ONU.
Plinavant n’avess ins betg savì surla-
schar 49 % da l’intschess a lez agres-
sur (...). Ina RS colliada cun la Ser-
bia stuess ins empitschnir cleramain
(...). Ils Bosniacs stuessan survegnir
in intschess vast avunda per pudair
viver segirs e prospers» (4). Il me-
dem autur fa endament: «La tradi-
ziun politica dals Serbs da Bosnia,
orientada vers l’uniun cun la Serbia,
ha sa palesada cun l’attentat da
1914 [a Sarajevo] encunter il prinzi
ereditari Francestg Ferdinand (...).
Ils Serbs da Bosnia resguardavan la
cunvegna da Dayton 1995 tut il pli
sco ina soluziun transitoria enfin al
mument da s’unir cun la Serbia» (5).
Insatge ston ins dentant pretender
rigurusamain da la RS ed eventual-
main da Serbia, numnadamain la
surdada dals dus manaders Ratko
Mladic e Radovan Karadzic, zup-
pads dapi onns, a la Dretgira inter-
naziunala da Den Haag, per ch’i
dettian pled e fatg avant la procura-
tura Carla Del Ponte davart mal-
fatgs uschè snuaivels sco quels da
Hitler e Stalin.  

